Հայաստանի Հանրապետության եւ Համաշխարհային բանկի Միջազգային զարգացման ընկերակցության միջեւ 2000թ. հուլիսի 7-ի վարկային համաձայնագրով իրականացված Տրանսպորտի Ծրագրի վերաբերյալ 

Հայաստանի Հանրապետության եւ Համաշխարհային բանկի Միջազգային զարգացման ընկերակցության միջեւ 2000թ. հուլիսի 7-ին կնքված վարկային համաձայնագրով իրականացված Տրանսպորտի Ծրագիրն ունի երեք հիմնական ուղղություն. 
ճանապարհների վերականգնում
երկաթուղու վերականգնում
ՀՀ տրանսպորտի եւ կապի նախարարության կառուցվածքային ամրապնդում 
Արտոնյալ (անտոկոս) վարկի գումարը կազմում է 29,9 միլիոն SDR (որը համաձայնագրի ստորագրման պահին կազմում էր 40 միլիոն ԱՄՆ դոլար): ՀՀ Կառավարությունը կատարել է համապատասխան մասնաբաժնի համաֆինանսավորում: Վարկի մարման ժամկետը՝ 35 տարի է, արտոնյալ ժամկետը՝ 10 տարի: Վարկային համաձայնագիրը վավերացվել է ՀՀ ԱԺ կողմից 2000թ. հուլիսի 28-ին, Ծրագրի էֆեկտիվության ժամկետը սահմանվել է 2001թ. մարտի 5-ին, իսկ ավարտը՝ 2004թ. դեկտեմբերի 31-ը: Սահմանված ժամկետում Ծրագիրն ամբողջ ծավալով կատարվել է: 
Ծրագրի իրականացման ընթացքում խորհրդատվական ծառայությունների տնտեսված գումարների, ինչպես նաեւ SDR/ԱՄՆ դոլար փոխարժեքի դրական փոփոխության հաշվին հնարավոր եղավ կատարել ճանապարհների վերանորոգման լրացուցիչ ծավալի աշխատանքներ եւ ձեռք բերել երկաթգծի նորոգման համար լրացուցիչ քանակի ապրանքներ: 
Ծրագրի շրջանակներում կատարվել են 49,2 միլիոն ԱՄՆ դոլարի աշխատանքներ, այդ թվում` Ճանապարհների վերականգնման բաղադրիչով` 33,3 միլիոն ԱՄՆ դոլար, Երկաթուղու վերականգնման բաղադրիչով` 15 միլիոն ԱՄՆ դոլար եւ ՀՀ տրանսպորտի եւ կապի նախարարության կառուցվածքային ամրապնդման բաղադրիչով` 0,9 միլիոն ԱՄՆ դոլար: Ընդհանուր գումարի մեջ Համաշխարհային բանկի մասնաբաժինը կազմել է 41,2 միլիոն ԱՄՆ դոլար, իսկ ՀՀ կառավարության համաֆինանսավորումը` 8 միլիոն ԱՄՆ դոլար: 
Ճանապարհների վերականգնման բաղադրիչի շրջանակներում համաշխարհային չափանիշներին համաձայն վերանորոգվել են 228,1 կմ ընդհանուր երկարությամբ միջպետական նշանակության ճանապարհներ` մետաղական արգելափակոցներով, ճանապարհային նշաններով եւ նշագծումով, 11 կամուրջ, ինչպես նաեւ շուրջ 800 կմ ճանապարհների վրա կատարվել են ընթացիկ նորոգման աշխատանքներ: 
Վերականգնվել են հետեւյայ միջպետական նշանակության ճանապարհների 228,1 կմ ընդհանուր երկարությամբ հատվածները` Երեւան-Գյումրի-Բավրա-Վրաստանի սահման ավտոճանապարհի Երեւանից մինչեւ Աշտարակ (աջ եւ ձախ կողմերը) եւ Գյումրիից մինչեւ սահման հատվածները, Երեւան-Գորիս-Մեղրի-Իրանի սահման ավտոճանապարհի Սարավանի լեռնանցքի, Գորիսի մուտքի եւ քաղաքի մեջ , Կապանից մինչեւ Քաջարան եւ Մեղրիից մինչեւ սահման հատվածները, Մարգարա-Վանաձոր-Տաշիր-Վրաստանի սահման ավտոճանապարհի Էջմիածնից դեպի Աշտարակ, Բազումից մինչեւ Պուշկինի լեռնանցքի թունելի մուտքը, թունելի ելքից Գյառգառ եւ Գյուլաքարակ գյուղերով մինչեւ Ստեփանավանի վերջ ընկած հատվածները, Սպիտակ-Գյումրի-Թուրքիայի սահման ավտոճանապարհի Սպիտակից մինչեւ Գյումրի հատվածը, Գորիս-Տեղ-Քաշաթաղ ավտոճանապարհի Գորիսից դեպի Տեղ գյուղ հատվածը, Վանաձոր-Ալավերդի-Վրաստանի սահման ճանապարհի Շնող գյուղից մինչեւ Բագրատաշեն հատվածը, Երեւան-Արմավիր-Թուրքիայի սահման ավտոճանապարհի “Զվարթնոց” օդակայանից դեպի Էջմիածին հատվածը (աջ եւ ձախ կողմերը): 
Որպես փորձնական նախագիծ` իրականացվել են Դսեղ-Աթան եւ Ճամբարակ-Դրախտիկ-մոտեցում Գոշավանքին տեղական ճանապարհների վերանորոգման աշխատանքները: Քաջարան-Մեղրի հատվածում տեղադրվել են 17,6 կմ մետաղական արգելափակոցներ: Միջպետական եւ հանրապետական նշանակության ճանապարհների ընտրված հատվածներում կատարվել են շուրջ 800 կմ ճանապարհների ընթացիկ նորոգման աշխատանքներ մոտ 1,8 մլն ԱՄՆ դոլար ընդհանուր արժեքով: 
Վերականգնվել եւ շահագործման է հանձնվել 11 կամուրջ. 
· դեպի Ծաղկաձոր տանող կամուրջը (Երեւան-Սեւան-Դիլիջան-Ադրբեջանի սահման ավտոճանապարհի 48-րդ կմ ուղեանց), 

· Գորիս-Տեղ-Քաշաթաղ ավտոճանապարհի Տեղ գետի վրայով կամուրջը, 

· Երեւան-Գյումրի-Վրաստանի սահման ավտոճանապարհի Սեւ գետի վրայով կամուրջը (մոտ 10կմ չհասած Աշոցք), 

· Երեւան-Գյումրի-Վրաստանի սահման ավտոճանապարհի Կարկաչուն գետի վրայով կամուրջը (մոտ 10կմ չհասած Գյումրի), 

· Վանաձոր-Ալավերդի-Վրաստանի սահման ավտոճանապարհի Դեբեդ գետի վրայով կամուրջը, 

· Երեւան-Արմավիր-Թուրքիայի սահման ավտոճանապարհի Էջմիածին-Ծաղկունք տանող ուղեանցը, 

· Ծովագյուղ-Շորժա-Վարդենիս ավտոճանապարհի Մազրագետ գետի վրայով կամուրջը (Շորժա-Վարդենիս հատվածում), 

· Երեւան-Գորիս-Մեղրի-Իրանի սահման ավտոճանապարհի Արփա, Մեղրի եւ Հերհեր գետի վրայով անցնող 3 կամուրջները, 

· Երեւան-Գորիս-Մեղրի-Իրանի սահման ավտոճանապարհի Չեյզամի գետի վրայով անցնող կամուրջը (Գորիս-Կապան հատվածում): 


Ձեռք են բերվել մոտ 32 կմ մետաղական արգելափակոցներ, 14530 ճանապարհային նշաններ, 150 արագաչափեր, 100 տն ճանապարհային ներկ (660 կմ ընդհանուր երկարությամբ միջպետական եւ հանրապետական ճանապարհների վրա կատարվել է 141000 ք.մ. նշագծում), երթեւեկության ինտենսիվության չափիչ 12 սարք, լաբորատոր սարքավորումներ: 
Երկաթուղու վերականգնման բաղադրիչի շրջանակներում Հայկական երկաթուղու վերականգնման նպատակով ձեռք են բերվել մոտ 70 կմ երկաթգծի վերանորոգման համար ապրանքներ` ռելսեր, սլաքային փոխադրիչներ, երկաթբետոնե եւ փայտյա կոճղեր, ամրացման դետալներ, խիճ, ընդ որում` երկաթբետոնե կոճղերը, ռետինե տակդիրները եւ խիճը արտադրվում են Հայաստանում, ինչպես նաեւ գծի վերանորոգման նորագույն մեխանիզմներ եւ գործիքներ: Շարժակազմի վերանորոգման նպատակով ձեռք են բերվել 850 հազար ԱՄՆ դոլարի դեպոների հաստոցներ եւ սարքավորումներ:
Ավարտված են երկաթգծի Գյումրի-Այրում հատվածի 55,5 կմ ընդհանուր երկարությամբ առավել վտանգավոր եւ մաշված հատվածների եւ արհեստական կառույցների վերանորոգման շինարարական աշխատանքները: Վերանորոգված հատվածներում գնացքի արագությունը 15-20կմ/ժ հասել է 60կմ/ժ: 
Իրականացվել են նաեւ Երեւան-Այրում երկաթգծին զուգահեռ 306 կմ ընդհանուր երկարությամբ օպտիկամանրաթելային մալուխի տեղադրման աշխատանքներ: 24 օպտիկամանրաթել պարունակող մալուխի շահագործումը հնարավորություն կընձեռի էապես փոխել կապի եւ հեռահաղորդակցության որակը Երեւան-Այրում հատվածում, կատարելագործել վագոնների տեղափոխման, հաշվառման վերաբերյալ ինֆորմացիայի մշակումը, որն իր հերթին կբարձրացնի շարժակազմի շահագործման արդյունավետությունը, խթանել Հայկական երկաթուղու ինտեգրումը միջազգային երկաթուղային ընկերություններին՝ ապագայում ծառայելու նաեւ որպես տարանցիկ տարածք: 
ՀՀ տրանսպորտի եւ կապի նախարարության կառուցվածքային ամրապնդման բաղադրիչի շրջանակներում իրականացվել է ՀՀ տրանսպորտի եւ կապի նախարարության տեխնիկական վերազինում: Այդ շրջանակներում ձեռք են բերվել համակարգչային սարքավորումներ եւ կազմտեխնիկա, ստեղծվել է նախարարության արդիական համակարգչային ցանց: Իրականացվել է նաեւ Երեւանի քաղաքային տրանսպորտի ուսումնասիրություն: 

